
Elin Brimheim 
Heinesen seksti
Tónleikari, sangari, sangskrivari og tónasmiður. Mong heiti kunnu setast á 
Elina Heinesen úr Havn, sum í dag fyllir 60 ár

Elin er dóttir Jens Paula 
Heinesen, sum doyði í 2011, og 
Maud Heinesen, sum doyði í 
2005. Tey vóru bæði rithøv­
undar. Jens Pauli var ein av 
virknastu rithøvundum í 
Føroyum.

Hon er útbúgving Cand.
mag. við høvuðsgrein í fag­
urfrøði og mentan og hjá­
grein í føroyskum máli og 
bókmentum.

Elin las á Fróðskaparsetri 
Føroya í 1979-1981 og við År­
hus Universitet frá 1984-86 
og frá 1989-1991. Harumframt 

er hon eisini útbúgving 
filmshandritahøvundur frá 
Den Danske Filmskole frá 
1999.

Hon hevur búð og virkað 
í útlegd í Danmark í meira 
enn 20 ár, men flutti aftur 
til Føroya í 2007, tá hon tók 
við sum stjóri á samanlagda 
Ferðaráðnum og Menning­
arstovuni, sum tá kallaðist 
Samvit.

Fyri ta tíð var hon m. a. 
stjóri, marknaðarleiðari, 
verkætlanarleiðari, redak­
tiónsstjóri, ritsgjór og sjálv­

støðug vinnurekandi við 
egnari fyritøku, sum m. a. 
bjóðar ymsar tænastu innan 
samskifti og vinnuráðgeving, 
umframt at gera heimasíður.

Hon var stjóri á Samvit til 
stovnurin varð niðurlagdu 
rí 2009. Tá fór hon í starv í 
Kringvarpinum sum miðla- 
og menningarleiðari. Síðani 
2012 hevur hon verið sjálv­
støðugt vinnurekandi.

Í 2015 fór hon í stav á 
Fróðskaparsetri Føroya sum 
leiðari á nýstovnaðu lestrar­
skrivstovuni.  Hon er nevnd­

arlimur í føroyska filmsfel­
agnum, Føroysk Filmsfólk.

Elin gav út kassettubandið 
Nalja - Elin & Kári í 1988 sam­
an við Kára Jacobsen. Elin 
átti 5 av sangunum og Kári 
átti 5. Nakrir av sangunum 
vóru sera ofta at hoyra í út­
varpinum, m.a. sangurin 
Sjeikurin eftir Elin Heinesen 
og sangurin Á, tann deiliga 
Havn, sum Kári hevur 
skrivað. 

Í 2010 gav Elin fløguna 
»Yndisløg - Ein ferð aftur í 
farnar tíðir« út. Á fløguni eru 
15 løg, sum øll eru týðingar 
av kendum útlendskum løg­
um. Elin hevur sjálv týtt tey 
flestu av løgunum.

Elin eigur dóttrina Hel­
enu Heinesen Rebensdorff, 
sum eisini er sangari og sang­
skrivari.

Útgávur:
2018 - Handan stjørnurnar 
- Elin Brimheim Heinesen 
(12 løg eftir Elina Brimheim 
Heinesen)
2010 - Yndisløg - Ein ferð aft­
ur í farnar tíðir - Saman við 
Ad Libitum
1988 - Nalja - Elin & Kári (kom 
út sum kassettuband í 1988 
og sum CD fløga í 1998) - sam­
an við Kára Jacobsen.

Alex Skoubo Bærend­
sen, ættaður úr Trongis­
vági, andaðist hósdagin 
21. juni, 55 ára gamal.

Unn Isfeldt Pettersen, 
búsitandi í Skien, Norra, 
andaðist fríggjadagin 
22. juni, 51 ára gomul.
Unn var dóttir Aslaug 
Gudmundsdóttir Isfeldt 
og Kjell Pettersen.
 
Olga Müller, ættað av 
Tvøroyri, búsitandi 
í Vági, andaðist 
fríggjadagin 22. juni, 
70 ára gomul.
 
Jóhanna Elisabeth 
Kristianna Egholm, 
vanliga nevnd Hanna, 
ættað av Válinum, 
búsitandi í Kvívík, 
andaðist mikudagin 
20. juni, 70 ára gomul.

Poul Hans Justinussen, 
Tórshavn, andaðist á 
Bispebjerg Sjúkrahúsi 
mikudagin 20. juni, 
69 ára gamal.

William Mc. Leod, 
vanliga nevndur Bill, 
andaðist á heiminum 
við Vágna, mikudagin 
20. juni, 86 ára gamal.

Hans Edmund Joensen, 
vanliga nevndur Hans 
í Koltri, andaðist í 
heiminum við Vallalíð, 
mánadagin 18. juni, 
88 ára gamal.

Poul Vang, ættaður 
úr Nólsoy, búsitandi 
í Tåstrup í Danmark, 
andaðist á Glostrup 
sjúkrahúsi leygardagin 
16. juni, 89 ára gamal.

Poul Mohr, Tórshavn, 
andaðist á Tjarnargarði 
16. juni, 88 ára gamal.
Jarðarferðin verður úr 

Anna Sofía Sørensen, 
fødd Justesen, 
vanliga nevnd Fía, 
úr Hvannasundi, 
andaðist á Norðoya 
Ellis- og Vistaraheimi 
fríggjadagin 15. juni, 
101 ára gomul.

ANDLÁT

JÁKUP TENDRAÐI FERÐSLULJÓSINI Á RINGVEGNUM
Fríggjamorgunin klokkan 7:30 var ein lítil hátíðarløta á vegamótinum Eystari Ringvegur/Hvítanesvegur 
í Havn. Var samkoman lítil, so er trupulleikin stórur, sum ætlanin hjá býráðnum er at loysa við ferðslu­
ljósunum, sum vórðu tendrað hendan morgunin. Bilarøðin er long eftir Hvítanesvegnum í morgunferðsl­
uni, tá fólk koma av bygd til Havnar um morgnarnar – umframt allar túsundtals hoyvíkingarnar, sum 
eisini skulu til Havnar hvønn morgun. Nógvar ferðslan í Studentaskúlan í Hoydølum hevur eisini sínar 
avbjóðingar, men tann trupulleikin er nú fluttur út í marknagil.

Oluffa Joensen 60 ár
Í gjár fylti skrivarin hjá 
tingbólki Javnaðarfloks­
ins, Oluffa Joensen, 60 ár

Oluffa Joensen er upprunal­
iga útbúgvin setari. Hon lærdi 
á Estra í Gøtu og arbeiddi har 
í fleiri ár. Seinni var hon á 
Dimmalætting, sum deild­
arleiðari fyri teknisku blað­
framleiðsluni.

Seinastu áleið 10 árini 
hevur hon starvast sum 
skrivari hjá tingbólki Javn­
aðarfloksins, men hon hevur 
eisini luttikið í lokalpolitikki. 
Tá ið kommunuval var sein­
ast valdi hon tó ikki at stilla 
uppaftur.

Oluffa Joensen er vinsæl 
og fyrikomandi, men hon 

krógvar ikki síni sjónarmið 
og er ikki bangin fyri at siga 
sína meining hart.

Hon er dóttir Arnljót og 
Leif Pedersen í Syðrugøtu. 
Hon er gift við Martin Klein 
Joensen úr Oyndarfirði. Tey 
bæði eiga børnini Rúna og 
Maritu.

Vit ynskja Oluffu Joensen 
tillukku við 60 ára degnum.

Oluffa Joensen er útbúgving 
seta á prentsmiðjuni Estra 
í Syðrugøtu. Hon hevur 
veirð býráðslimur í Eystur­
kommunu. Seinastu árini 
hevur hon verið skrivari hjá 
Javnaðarflokkinum í Løg­
tinginum

Kenda danska modellin 
og sjónleikarin, Birgitte 
Nielsen, sum í síðanari 
tíð æt Gitte Stallone, tá 
hon var gift við kenda 
amerikansa sjónleikar­
anum, Sylvester Stal­
lone, hevur átt ein dóttir 
– 54 ára gomul. Maður 
hennara er 39 ára gamli 
Mattia Dessi

Ritzau skrivar, at 
dóttirin eitur Frida, og 
at hon varð fødd fríggj­
adagin í Los Angeles. 
Hon vigaði 2,3 kg. Mattia 
Dessi er fimti maður 
hennara, og tey hava 
verið gift síðani 2006. – 
Vit eru eydnurík at hava 

fingið okkara dóttir. Tað 
hevur verið ein langur 
vegur, men tað hevur 
verið tað vert, skrivar 
parið í fráboðan til fjøl­
miðlarnar. 

Birgitte Nielsen 
gjørdist kend, tá hon 
gitftist Sylvester Stal­
lone. Síðani hevur hon 
verið við í filmum sum 
»Frækkere end politiet 
tillader 2«. Umframt í 
filmum hevur hon eis­
ini verið við í fleiri sjón­
varpssendingum, eitt 
nú »Maestro« og í týsku 
útgávuni av »Vild med 
dans«.

54 ár og fimta barnið


